
A Residencia ArtLab IGFAE — REGA ofrécese como
unha plataforma experimental que permite as e aos artistas explo-
rar o potencial e as implicacions da fisica, traballando nos posibles
nexos entre arte e ciencia.

Creado en 1999, o Instituto Galego de Fisica de Altas
Enerxias (IGFAE), centro mixto de investigacién da Universidade de
Santiago de Compostela e da Xunta de Galicia, coordina e fomen-
ta a investigacion cientifica e técnica nos ambitos da fisica de par-
ticulas, a fisica de astroparticulas e a fisica nuclear, asi como unha
crecente actividade en cosmoloxia e ciencia e tecnoloxias cuanti-
cas. No IGFAE desenvdlvese investigacion tedrica, experimental e
de transferencia, e o centro participa en grandes infraestruturas
cientificas como o CERN, o Observatorio Pierre Auger, LIGO, GSI/
FAIR e HyperKamiokande. Foi o primeiro centro galego recoiecido
como Unidade de Excelencia Maria de Maeztu polo Ministerio de
Ciencia e Innovacidn, en 2017, e renovou a acreditacién en 2024.
Pertence tamén a rede de centros CIGUS da Xunta de Galicia, que
acredita a calidade e o impacto da sua investigacion.



No marco da sua vontade de orientar o seu labor cara
a unha investigacion e unha innovacién mais responsables (RRI,
Responsible Research & Innovation), en didlogo coa sociedade e
coa sua contorna mais proxima, o centro puxo en marcha os IGFAE
Labs (ArtLab, EduLab e TechLab), laboratorios concibidos como
espazos de encontro entre arte e ciencia nos que debater novas
iniciativas con axentes e colaboradores externos. Deste xeito, no
ArtLab xurdiron ciclos como Transfronteirizas, desde 2020, e ex-
posicions como Cosmoloxias (con Irene Dubrovsky, Pazo de Fon-
seca, 2019) ou Instrumentos de visién (con Armin Linke, Ménica
Bello e Arts at CERN, Igrexa da Universidade, 2024).

A Fundacién Cidade da Cultura de Galicia, entidade co-
laboradora coas residencias ArtLab IGFAE, foi constituida o 27 de
decembro de 1999 como “organizacion de natureza fundacional,
de interese galego, sen animo de lucro, cun patrimonio afecto de
xeito duradeiro a realizacion dos fins de interese xeral propios da
Institucion”. Constitue o obxecto da Fundacién Cidade da Cultura
de Galicia a creacion, explotaciéon e promocién de areas ou cen-
tros de conservacion, producion, exhibicién e consumo cultural,
comunicativo e tecnoldxico que constituan un espazo multifun-
cional, multidisciplinar e aglutinador propicio para a interaccion
cultural.

A Fundacion Cidade da Cultura de Galicia concibese
como unha plataforma de proxectos para o desenvolvemento da
cultura e da sociedade galega. Crea oportunidades e dinamiza
o conxunto do sistema cultural galego a través do impulso e da
proxeccion da cultura no seu sentido mais amplo, innovador e in-
ternacional.



— Outro e sobre si

Outro e sobre si € un proxecto artistico desenvolvido por Andrés
Rodis (Santiago de Compostela, 2000) durante a primeira edicion da Residencia
ArtLab IGFAE — REGA 2025.

Esta exposicion é o resultado dunha investigacion sobre estruturas
de duplicidade na practica pictérica a partir dun didlogo interdisciplinar coa fisi-
ca cuantica. Para afondar nesta cuestion, o artista parte dun proxecto anterior,
Ad'dad: o engano da ortiga (Museu de la Universitat d'Alacant, 2025), que toma-
ba como referente o concepto de ad'dad, termo arabe referido ao autoantdéni-
mo, é dicir, unha palabra que pode significar, simultaneamente e dependendo
do contexto, unha cousa e o seu contrario. Este concepto lévao a reconsiderar
o formato do diptico como unha relacién provisional entre unidades que com-
parten limites e producen significados abertos.

Durante o proceso de investigacion desta residencia, Andrés Ro-
dis relaciona esta cuestion co xurdimento da fisica cuantica, que racha coas
nocions clasicas de duplicidade. Reflexiona, en particular, sobre o experimento
da dobre fenda, que pon de manifesto que a materia pode mostrar un com-
portamento ondulatorio ou corpuscular segundo as condiciéns de observacion.
Este comportamento, afastado da nosa intuicidn, ten a sua orixe no principio
de superposicion cuantica. Antes da medicion, un sistema pode atoparse nun-
ha combinacién de distintos estados. No caso do experimento anterior, tratase
dunha superposicién das posibles traxectorias nas que a particula atravesa unha
ou outra fenda. S6 no momento da medicién esa superposicién colapsa nun dos
resultados posibles.

Durante a sua estadia no IGFAE, mantén conversas co persoal in-
vestigador sobre estas cuestions. Na mecanica cuantica, a superposicién non
significa simplemente que unha particula sexa & vez onda e corpusculo. No ex-
perimento da dobre fenda, significa que o seu estado incorpora simultanea-
mente as distintas posibilidades de atravesar unha ou outra apertura. Estas po-
sibilidades interfiren entre si e non constitien a simple suma de probabilidades
clasicas. Asi, ainda que cada particula sexa finalmente detectada nun punto
concreto, o resultado de medir moitas delas mostra un patréon de interferencia
semellante ao que producirian as ondas nun fluido. Algo semellante sucede cos
neutrinos, particulas elementais producidas no interior do Sol que, durante a sua
viaxe cara a Terra, poden atoparse nunha superposicién de estados cuanticos.
Isto fai que o seu sabor, é dicir, o tipo de neutrino, poida ser diferente no mo-
mento da deteccidn respecto do estado inicial.

Neste sentido, o estado superposto ou potencial da materia colap-
sa no momento da medicién. A Andrés Rodis interésalle o xiro que introduce a
fisica cuantica na concepcion da medicién respecto da fisica anterior. Conversa
tamén co persoal investigador do IGFAE sobre como, desde a fisica, se bus-
ca “afinar” a medida das magnitudes e reducir o erro humano. O aparello debe
optimizarse para conseguir unha medicidn precisa dun fendmeno preexistente
que se atopa “listo” para ser medido. Historicamente, as magnitudes medidas
podian variar debido & imprecisiéon dos dispositivos de medida, como o ferrado,
o punado, o feixe ou o xornal. Séculos de investigacién permitiron achegarse ao
maximo posible ao obxecto de estudo e aumentar a exactitude das mediciéns.

Con todo, o principio de incerteza formulado por Werner Heisen-
berg, que establece a imposibilidade de determinar simultaneamente con pre-
cision arbitraria determinados pares de magnitudes fisicas, como a posicién e
o momento dunha particula, pode parecer contraintuitivo en relacién con estas
ideas sobre a medida e a precision. Non parece posible desvincular o aparello
do sistema que se pretende medir. Neste punto, Andrés Rodis recorre as ideas
de Karen Barad sobre a importancia desta cuestidon con respecto & ontoloxia e
a epistemoloxia da ciencia, posto que o observador non pode permanecer alleo
ao observado.

Seguindo as ideas de Niels Bohr, Barad fala dun realismo axencial.
Na fisica cuantica, as medicidns non tefien que ver co estudo dunha substan-
cia ou dun sistema con propiedades definidas previamente. Para acadar unha
obxectividade experimental e conseguir que o experimento poida reproducirse,
mais que de interaccidn entre dous ou mais elementos independentes deberia
falarse de intra-accién. O observador, que non ten por que ser exclusivamente
humano, non esta separado da realidade, senén que intervén activamente nela
e asume unha responsabilidade nas suas intra-accidns. Os valores de posicion
ou momento deben medirse con aparellos distintos, porque cada medicién pro-
duce e fixa un valor que antes non estaba nin determinado nin indeterminado,
senodn entrelazado.

Desde esta perspectiva, o artista entra nos laboratorios de investi-
gacion nuclear e cuantica do IGFAE para achegarse aos experimentos que ali se
estaban a desenvolver. Atopa complexos dispositivos para medir a radiacion e
delicados cristais desefiados para detectar raios cédsmicos. De novo, a infraes-
trutura tecnoléxica especifica resulta imprescindible para evitar que a contorna
perturbe as mediciéns. Nestes laboratorios déronlle acceso a imaxes produci-
das mediante un escaner de neutrdéns. No Laboratorio de Radiofisica da USC,
grazas ao persoal investigador do equipo de Neutron Insights, o artista realiza
gammagrafias e tomografias.

Os obxectos seleccionados para a producién destas imaxes esta-
ban relacionados entre si: refugallos de procesos de traballo anteriores que se
atopaban no taller, restos de dsos e outros obxectos atopados na terra, entre
outros. O interese desta seleccidn radicaba en problematizar a relacién entre si-
nal e ruido, tomando como obxecto de “mediciéon” aquilo que fora considerado
residuo nunha “medicidn” anterior. O ruido convértese asi en sinal.

A potencia destas imaxes Iévao a reflexionar sobre a observacion,
a intervencion e aincompatibilidade entre representar e medir. Son imaxes pro-
ducidas, literalmente, mediante atravesamentos e intervenciéns materiais que
parten do dispositivo, e tamén da contorna, e actian sobre o obxecto. Para Ka-
ren Barad, non existe unha medida non intrusiva, porque o distanciamento ob-
servacional non € posible. O aparello tamén “mira” e o fendmeno constitlese a
partir da relacion entre as partes.

Andrés Rodis repensa estas ideas e os posibles vinculos coas pro-
blematicas de partida da sua practica, establecendo relaciéns entre imaxes e
textos que non proceden necesariamente da fisica. Faino a modo de atlas de
imaxes, buscando nexos entre distintos campos como a arte, a bioloxia, a fisica,
a arqueoloxia, a anatomia ou a literatura.

Durante a fase de producion no espazo REGA da Cidade da Cultu-
ra, traballa en paralelo en varias das vias abertas por esas relaciéns entre imaxes,
didlogos e textos durante a estadia no IGFAE. Todas elas xiran arredor da super-
posiciéon como estado probabilistico e potencial e converten o acto da medicion
nun elemento determinante.

Por exemplo, toma como “rexistro” do acto pictérico o propio
obxecto, ¢ dicir, o cadro. Mais durante a producion dese cadro suceden simulta-
neamente moitas outras cousas. Cae pintura ao chan como consecuencia dos
percorridos, dos movementos ou dos accidentes. Nunha escala mais pequena,
o cemento dese chan vaise erosionando e acumulanse particulas de po, insec-
tos e outros materiais. Estes sucesos, inscritos nun tempo especifico, poden
funcionar tamén como outro tipo de rexistro da accion.

Deste xeito, as monocromias da serie ‘afa toman como “pigmento”
dos cadros a materia peneirada do chan do taller e mesturada con latex. A cor
queda determinada pola zona concreta da que se extraeu o material.

Estes monocromos volven ao chan, onde son lixados. Neste proce-
so desprenden de novo “residuos” e absorben patréns que evidencian, a modo
de frottage, a “orografia” do chan. A serie ‘afa toma como titulo este autoan-
ténimo arabe que, como indica a lingUista Abeer Hussein Abid, pode significar
tanto engadir como borrar. Asi, por exemplo, unha pegada bérrase no deserto
non pola subtraccién de material, sendn pola adicién de area.

O xogo entre subtraccion e adicién que se produce na practica re-
laciénase coa operatividade do ad'dad. Do mesmo xeito que o ruido pode pasar
a ser sinal, a subtraccion e a adicién poden operar sobre o sentido, as formas e
a propia materia.

En relacién con isto, outro nodo de traballo desenvolvido durante
a residencia foi o proceso de camuflaxe, entendido como un dobre xogo. Por
unha banda, implica o ocultamento dun organismo que modifica a percepcion
do seu corpo; pola outra, pode operar mediante un proceso acumulativo e adi-
cional. O momento da percepcidon convértese asi nun momento constitutivo.
Ante un acontecemento potencial, a axencialidade determina o que pode su-
ceder: ser ou non ser detectado. A camufiaxe resoa tamén en cuestions propias
da practica pictoérica, como a relacién entre fondo e forma ou entre pintura e
marco.

Este interese pola potencialidade dos obxectos atravesou tanto o
periodo de residencia como o de producién, tal e como describe o propio ar-
tista:

“Non busquei unha correspondencia metafdrica, analdxica ou ilus-
trativa entre cuantica e arte, xa que é evidente que cada ambito
responde a unha linguaxe e a uns saberes concretos, sendn que
lecturas, didlogos, imaxes e practicas puideron xerar un espazo in-
termedio de recepcion, onde eses saberes concretos se puideron
cruzar, dando pé a unha serie de pezas que, como un atlas, perma-
necen sempre abertas”.

Museum dentro de una jaula de

Un empleado del Deuts & i
Faraday con espacio de chispa.

